
«ԱԿԱԴԵՄԻԿՈՍ Ս. ԱՎԴԱԼԲԵԿՅԱՆԻ ԱՆՎԱՆ ԱՌՈՂՋԱՊԱՀՈՒԹՅԱՆ ԱԶԳԱՅԻՆ ԻՆՍՏԻՏՈՒՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ ԵՎ «ԱԿԱԴԵՄԻԿՈՍ ԷՄԻԼ ԳԱԲՐԻԵԼՅԱՆԻ ԱՆՎԱՆ ԴԵՂԵՐԻ ԵՎ ԲԺՇԿԱԿԱՆ ՏԵԽՆՈԼՈԳԻԱՆԵՐԻ ՓՈՐՁԱԳԻՏԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ ՄԱՍԻՆ

     Հիմք ընդունելով «Բաժնետիրական ընկերությունների մասին» Հայաստանի Հանրապետության օրենքի 35-րդ, 36-րդ հոդվածները, 67-րդ հոդվածի 1-ին մասը, 68-րդ հոդվածի 7-րդ մասը և «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածը՝ Հայաստանի Հանրապետության կառավարությունն որոշում է.
1. «Ակադեմիկոս Ս. Ավդալբեկյանի անվան առողջապահության ազգային ինստիտուտ փակ բաժնետիրական ընկերության գույքի կազմից Հայաստանի Հանրապետության օրենսդրությամբ սահմանված կարգով առանձնացնել 12.110.000 (տասներկու միլիոն հարյուր տաս հազար) Հայաստանի Հանրապետության դրամ հաշվեկշռային արժեք ունեցող ք.Երևան, Կոմիտաս 49/4 հասցում գտնվող 3024.6 քմ ընդհանուր (արտաքին) մակերեսով գույքը` (այդ թվում` առաջին հարկից` 813.4 քմ, երրորդ հարկից` 813.4 քմ, չորրորդ հարկից` 813.4 քմ, նկուղից` 584.4 քմ) (այսուհետ` Գույք) յուրաքանչյուրը 5000 դրամ անվանական արժեքով 2422 հատ սովորական բաժնետոմսերի ձեռքբերման ու մարման միջոցով նվազեցնելով ընկերության կանոնադրական կապիտալը:
2. Սույն որոշման 1-ին կետի համաձայն առանձնացված Գույքը  որպես պետական սեփականություն ամրացնել «Հայաստանի Հանրապետության առողջապահության  նախարարության աշխատակազմ» պետական կառավարչական հիմնարկին:
3. Հայաստանի Հանրապետության առողջապահության նախարարին` սույն որոշումն ուժի մեջ մտնելուց 60 օրը լրանալուց հետո Հայաստանի Հանրապետության օրենքով սահմանված կարգով` 
1) համապատասխան չափով նվազեցնել  «Ակադեմիկոս Ս. Ավդալբեկյանի անվան առողջապահության ազգային ինստիտուտ փակ բաժնետիրական ընկերության կանոնադրական կապիտալը,  
2) ապահովել սույն որոշման 1-ին կետում նշված գույքի հանձնման-ընդունման աշխատանքների կատարումը, ինչպես նաև «Ակադեմիկոս Ս. Ավդալբեկյանի անվան առողջապահության ազգային ինստիտուտ փակ բաժնետիրական ընկերության միջոցների հաշվին կանոնադրության փոփոխության և գույքային իրավունքների պետական գրանցումը:
4. Սույն որոշումից բխող գույքի առանձնացմամբ պայմանավորված հարկերի վճարումն իրականացնել «Հայաստանի Հանրապետության 2017 թվականի պետական բյուջեի մասին» Հայաստանի Հանրապետության օրենքի 9-րդ հոդվածի 9-րդ կետով սահմանված կարգով:
5. Սույն որոշման 3-րդ  կետով նախատեսված աշխատանքների ավարտից  հետո 2-ամսյա ժամկետում Գույքը հետ վերցնել «Հայաստանի Հանրապետության առողջապահության  նախարարության աշխատակազմ» պետական կառավարչական հիմնարկից և այն` դրա հաշվեկշռային արժեքի չափով (12.110.000 դրամ (տասներկու միլիոն հարյուր տաս հազար) Հայաստանի Հանրապետության դրամ) ներդնել Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն փակ բաժնետիրական ընկերության կանոնադրական կապիտալում` ավելացնելով ընկերության կանոնադրական կապիտալը՝ լրացուցիչ յուրաքանչյուրը 5000 դրամ անվանական արժեքով 2422 հատ սովորական բաժնետոմս որպես Հայաստանի Հանրապետության սեփականություն տեղաբաշխելու միջոցով:
6. Հայաստանի Հանրապետության առողջապահության նախարարին` 
 1) Հայաստանի Հանրապետության օրենսդրությամբ սահմանված կարգով  ապահովել Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն փակ բաժնետիրական ընկերության կանոնադրական կապիտալի ավելացումը,
2) սույն կետի առաջին ենթակետում  նշված աշխատանքների ավարտից հետո 15-օրյա ժամկետում ապահովել Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն փակ բաժնետիրական ընկերության հետ գույքի հանձնման-ընդունման աշխատանքների կատարումը, ինչպես նաև  ընկերության միջոցների հաշվին կանոնադրության փոփոխության և գույքային իրավունքների պետական գրանցումը:










                                                  ՀԻՄՆԱՎՈՐՈՒՄ
«ԱԿԱԴԵՄԻԿՈՍ Ս. ԱՎԴԱԼԲԵԿՅԱՆԻ ԱՆՎԱՆ ԱՌՈՂՋԱՊԱՀՈՒԹՅԱՆ ԱԶԳԱՅԻՆ ԻՆՍՏԻՏՈՒՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ ԵՎ «ԱԿԱԴԵՄԻԿՈՍ ԷՄԻԼ ԳԱԲՐԻԵԼՅԱՆԻ ԱՆՎԱՆ ԴԵՂԵՐԻ ԵՎ ԲԺՇԿԱԿԱՆ ՏԵԽՆՈԼՈԳԻԱՆԵՐԻ ՓՈՐՁԱԳԻՏԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

1.  Անհրաժեշտությունը
Սույն որոշման նախագծի ընդունումը բխում է «Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» փակ բաժնետիրական ընկերության շենքային պայմանները բարելավելու անհրաժեշտությունց:

       2.Ընթացիկ իրավիճակը և խնդիրները 
	    	«Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» և «Ակադեմիկոս Ս. Ավդալբեկյանի անվան առողջապահության ազգային ինստիտուտ» փակ բաժնետիրական ընկերությունների 100 տոկոս բաժնետոմսերը սեփականության իրավունքով պատկանում են Հայաստանի Հանրապետությանը:
		«Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» փակ բաժնետիրական ընկերությունը իր գործունեությունը ծավալում է Կոմիտաս 49/4 հասցեում տեղակայված շինության 2-րդ և 5-րդ հարկերում, որոնց ընդհանուր մակերեսը կազմում է 1245 քմ, բացի այդ, ևս 85.59 քմ նույն հասցեում զբաղեցվում է վարձակալության հիմունքներով «Ակադեմիկոս Ս. Ավդալբեկյանի անվան առողջապահության ազգային ինստիտուտ» փակ բաժնետիրական ընկերությունից: Ներկայում ընկերության յուրաքանչյուր աշխատասենյակում աշխատում է 4 փորձագետ, յուրաքանչյուր փորձագետի բաժին է ընկնում միջինը 4 քմ տարածք: Դահլիճի բացակայության պատճառով ընկերությունում շուրջ 5 տարի բոլոր աշխատակիցների ընդգրկմամբ խորհրդակցություններ չեն հրավիրվում, աշխատակիցների համար ուսուցողական դասընթացներ չեն կազմակերպվում: Բացի այդ, բժշկական արտադրանքի շրջանառությանը առնչվող հարցերի կանոնակարգման նպատակով ստեղծվել է նոր բաժին, որի պատշաճ գործունեության  համար  անհրաժեշտ են լրացուցիչ տարածքներ: 
Ընկերության կազմում գործող Վերլուծական լաբորատորիայում գործում են քիմիական, ֆիզիկոքիմիական, դեղագործական և մանրէաբանական փորձաքննության լաբորատորիաներ՝ իրենց համապատասխան նմուշապատրաստման, գործիքային և օժանդակ ստորաբաժանումներով: Վերլուծական լաբորատորիայում տեղակայված է նաև դեղերի արբիտրաժային պահեստը: Նշված բաժինների համար ներկայում հատկացված տարածքը նույնպես խիստ անբավարար է: Վերլուծական լաբորատորիայի աշխատանքները միջազգային չափանիշներին համապատասխանելու համար անհրաժեշտ է առնվազն կրկնապատկել լաբորատորիայի զբաղեցրած տարածքը: Միջազգային փորձագետների գնահատականներով աշխատանքներն արդյունավետ կազմակերպելու, Առողջապահության համաշխարհային կազմակերպության նախաորակավորում անցնելու, ինչպես նաև ISO 17025 հավաստագրի պահանջների պայմաններն ապահովելու համար անհրաժեշտ է առնվազն 3000-3500 քմ. տարածք:
Իր հերթին  «Ակադեմիկոս Ս. Ավդալբեկյանի անվան առողջապահության ազգային ինստիտուտ» փակ բաժնետիրական ընկերության ք.Երևան, Կոմիտաս 49/4 հասցում գտնվող 3024.6 քմ ընդհանուր  մակերեսով գույքը չի օգտագործվում  ընկերության կանոնադրական նպատակների համար, ուստի առավել նպատակահարմար է այն հանձնել «Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» փակ բաժնետիրական ընկերությանը՝ առկա շենքային խնդիրները լուծելու համար:
3. Կարգավորման նպատակը և բնույթը
      Նկատի ունենալով վերը ներկայացվածը, նախագծով առաջարկվում է «Ակադեմիկոս Ս. Ավդալբեկյանի անվան առողջապահության ազգային ինստիտուտ» փակ բաժնետիրական ընկերության գույքի կազմից առանձնացնել ընկերության գործունեության համար չօգտագործվող տարածքները և դրանք հանձնել «Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» փակ բաժնետիրական ընկերության  սեփականությանը և, ըստ այդմ, համապատասխանաբար նվազեցնելով «Ակադեմիկոս Ս. Ավդալբեկյանի անվան առողջապահության ազգային ինստիտուտ» փակ բաժնետիրական ընկերության կանոնադրական կապիտալը և ավելացնելով «Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» փակ բաժնետիրական ընկերությունների կանոնադրական կապիտալը: Միաժամանակ հիշյալ գործընթացը իրականացնելու համար անհրաժեշտ է «Ակադեմիկոս Ս. Ավդալբեկյանի անվան առողջապահության ազգային ինստիտուտ» փակ բաժնետիրական ընկերության գույքի կազմից առանձնացված տարածքները ամրացնել Հայաստանի Հանրապետությանը, ի դեմս Հայաստանի Հանրապետության առողջապահության  նախարարության աշխատակազմ» պետական կառավարչական հիմնարկի, գրանցել դրա նկատմամբ պետության սեփականության իրավունքը, միայն դրանից հետո այն հետ վերցնել և հատկացնել Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» փակ բաժնետիրական ընկերությանը` գույքը ընկերության կանոնադրական կապիտալում ներդնելու միջոցով:
4. Ակնկալվող արդյունքը
          Նախագծի ընդունմամբ ակնկալվում է բարելավել «Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» փակ բաժնետիրական ընկերության կանոնադրական գործառույթների պատշաճ իրականացման համար անհրաժեշտ շենքային պայմանները և ապահովել ընկերության բնականոն և արդյունավետ գործունեությունը:
5.Նախագծի մշակման գործընթացում ներգրավված ինստիտուտները և անձինք
Իրավական ակտի նախագծի մշակումն իրականացվել է Հայաստանի Հանրապետության առողջապահության նախարարության աշխատակազմի իրավաբանական վարչության  կողմից:




ՏԵՂԵԿԱՆՔ
«ԱԿԱԴԵՄԻԿՈՍ Ս. ԱՎԴԱԼԲԵԿՅԱՆԻ ԱՆՎԱՆ ԱՌՈՂՋԱՊԱՀՈՒԹՅԱՆ ԱԶԳԱՅԻՆ ԻՆՍՏԻՏՈՒՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ ԵՎ «ԱԿԱԴԵՄԻԿՈՍ ԷՄԻԼ ԳԱԲՐԻԵԼՅԱՆԻ ԱՆՎԱՆ ԴԵՂԵՐԻ ԵՎ ԲԺՇԿԱԿԱՆ ՏԵԽՆՈԼՈԳԻԱՆԵՐԻ ՓՈՐՁԱԳԻՏԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՀՀ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Ակադեմիկոս Ս. Ավդալբեկյանի անվան առողջապահության ազգային ինստիտուտ» փակ բաժնետիրական ընկերության կանոնադրական կապիտալը նվազեցնելու և «Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» փակ բաժնետիրական ընկերության կանոնադրական կապիտալն ավելացնելու մասին  Հայաստանի Հանրապետության կառավարության որոշման ընդունման դեպքում պետական բյուջեում ծախսերի կամ եկամուտների փոփոխություններ չեն սպասվում:                        




ՏԵՂԵԿԱՆՔ
«ԱԿԱԴԵՄԻԿՈՍ Ս. ԱՎԴԱԼԲԵԿՅԱՆԻ ԱՆՎԱՆ ԱՌՈՂՋԱՊԱՀՈՒԹՅԱՆ ԱԶԳԱՅԻՆ ԻՆՍՏԻՏՈՒՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ ԵՎ «ԱԿԱԴԵՄԻԿՈՍ ԷՄԻԼ ԳԱԲՐԻԵԼՅԱՆԻ ԱՆՎԱՆ ԴԵՂԵՐԻ ԵՎ ԲԺՇԿԱԿԱՆ ՏԵԽՆՈԼՈԳԻԱՆԵՐԻ ՓՈՐՁԱԳԻՏԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

[bookmark: _GoBack]    «Ակադեմիկոս Ս. Ավդալբեկյանի անվան առողջապահության ազգային ինստիտուտ» փակ բաժնետիրական ընկերության կանոնադրական կապիտալը նվազեցնելու և «Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» փակ բաժնետիրական ընկերության կանոնադրական կապիտալն ավելացնելու մասին Հայաստանի Հանրապետության կառավարության որոշման ընդունման դեպքում այլ իրավական ակտերում լրացումներ կամ փոփոխություններ կատարելու անհրաժեշտություն չկա:                 
